
PIRLS BAHOLASH TIZIMINI 
QO‘LLASH VOSITASIDA 
MUSTAQIL O‘QISHGA 
O‘RGATISHDA IMEN 
TEXNOLOGIYALARIDAN 
FOYDALANISH
Olimjonova Oʻgʻilxon Abdurasul qizi
Namangan davlat universiteti,
Boshlangʻich taʼlimda ijtimoiy-gumanitar fanlarni
oʻqitish metodikasi kafedrasi Ta’lim tarbiya nazariyasi
va metodikasi boshlangʻich taʼlim yoʻnalishi
2-bosqich tayanch doktoranti

Annotatsiya: Ushbu maqolada PIRLS baholash tizimini qo‘llash vositasida mustaqil o‘qishga o‘rgatishda IMEN tex-
nologiyalaridan foydalanish haqida so‘z boradi. O‘zbekiston ta’lim tizimida ijodiy tafakkurni rivojlantirishga alohida 
e’tibor qaratilgan. Masalan, “Umumiy pedagogika” darsligida maktabgacha ta’lim pedagogikasi bolalarni intellektual, 
ma’naviy-axloqiy va jismoniy jihatdan kamolotga yetkazish masalalarini o‘rganishi qayd etilgan. Shuningdek, pedagogik 
faoliyatda innovatsion yondashuvlar, jumladan, ijodiy tafakkurni rivojlantirish usullari muhim o‘rin tutadi. TRIZ texnologi-
yasidan foydalanuvchi pedagog rahbarligida bolalar yangi bilimlarni qiziqish bilan o‘zlashtiradilar, nutq va tafakkurni rivoj
lantiradilar. Ijodiy tasavvurni rivojlantirish texnologiyalari bolalarga o‘yinlar mazmunini boyitish, fantastik hikoyalar o‘ylab 
topish va ijodiy fikrlashni shakllantirishda yordam beradi.

Kalit so‘zlar: TRIZ (IMEN) usullari, TRIZ (Ixtirochilik muammolarini hal qilish nazariyasi), tadqiqot, innovatsion metod, 
innovatsion yondashuv, psixologik xususiyat, ta’lim tizimi.
Abstract: This article discusses the use of IMEN technologies in teaching independent reading through the PIRLS 
assessment system. Particular attention is paid to the development of creative thinking in the educational system of 
Uzbekistan. For example, the textbook General Pedagogy notes that preschool pedagogy studies the issues of children’s 
intellectual, moral-spiritual, and physical development. Innovative approaches, including methods for developing creative 
thinking, play an important role in pedagogical activity. Under the guidance of a teacher using TRIZ technology, children 
acquire new knowledge with interest and develop speech and thinking. Technologies for developing creative imagination 
help children enrich game content, invent fantastic stories, and foster creative thinking.

Key words: TRIZ (IMEN) methods, TRIZ (Theory of Inventive Problem Solving), research, innovative method, innovative 
approach, psychological feature, educational system.
Аннотация: В данной статье рассматривается использование технологий IMEN при обучении самостоятельному 
чтению с применением системы оценки PIRLS. В системе образования Узбекистана особое внимание уделяется 
развитию творческого мышления. Например, в учебнике “Общая педагогика” отмечается, что дошкольная педа-
гогика изучает вопросы интеллектуального, духовно-нравственного и физического совершенствования детей. 
Также важное место в педагогической деятельности занимают инновационные подходы, в том числе методы раз-
вития творческого мышления. Под руководством педагога, использующего технологию ТРИЗ, дети с интересом 
усваивают новые знания, развивают речь и мышление. Технологии развития творческого воображения помогают 
детям обогащать содержание игр, придумывать фантастические рассказы и формировать творческое мышление.

Ключевые слова: методы ТРИЗ (IMEN), ТРИЗ (теория решения изобретательских задач), исследование, иннова-
ционный метод, инновационный подход, психологическая характеристика, система образования.

KIRISH
So‘nggi yillarda mamlakatimizda amalga oshirilayotgan islohotlar natijasida ulkan iqtisodiy o‘sish ko‘rsat-

kichlariga erishilayotganligi barcha sohalarda malakali kadrlar va yetuk mutaxassislarga bo‘lgan talabni yanada 
oshirmoqda. Bu, o‘z-o‘zidan, o‘quvchilarning darslarga qiziqishini oshirish va o‘qituvchilarning har tomonlama 
ta’lim-tarbiyaga e’tiborini kuchaytirishni talab etadi. Yuqoridagi talablarning ta’lim tizimi uchun juda muhim 

ekani aksariyat xorijiy davlatlardagi kabi ta’lim va fan sohalari rivojlanishini baholash hamda monitoring qilish 
orqali ta’lim sifatini oshirishga qaratilgan ilg‘or tajribalarni sohaga jalb qilish zaruratini anglatadi. Maktab o‘quv
chilarining bilimi va ko‘nikmalarini shakllantirish, ularni milliy hamda umuminsoniy qadriyatlarga sodiqlik ruhida 
tarbiyalash, o‘qituvchi kasbi nufuzini va pedagoglarning sifat tarkibini oshirish, darsliklar va o‘quv-metodik 
majmualarni zamon talablari asosida takomillashtirish, xalq ta’limi muassasalarining xalqaro standartlarga 
javob beradigan zamonaviy modellarini barpo etish maqsadida:

•	 O‘zbekiston Respublikasi Qonunchilik palatasi tomonidan 2020-yil 19-mayda qabul qilingan O‘RQ-637-
sonli “Ta’lim to‘g‘risida”gi Qonun;

•	 O‘zbekiston Respublikasi Prezidentining 2022-yil 28-yanvardagi, 2022–2026-yillarga mo‘ljallangan “Yangi 
O‘zbekistonning taraqqiyot strategiyasi to‘g‘risida”gi PF-60-sonli farmoni asosida Respublikamizda bir 
qancha ishlar amalga oshirildi.

O‘zbekiston Respublikasi Vazirlar Mahkamasining 2018-yil 8-dekabrdagi “Xalq ta’limi tizimida ta’lim sifa-
tini baholash sohasidagi xalqaro tadqiqotlarni tashkil etish chora-tadbirlari to‘g‘risida”gi 997-sonli qarori bilan 
O‘zbekiston Respublikasi Vazirlar Mahkamasi huzuridagi Ta’lim sifatini nazorat qilish davlat inspeksiyasi huzu-
rida Ta’lim sifatini baholash bo‘yicha xalqaro tadqiqotlarni amalga oshirish Milliy markazi tashkil etildi.

O‘zbekiston o‘quvchilarining quyidagi xalqaro baholash dasturlari bo‘yicha tadqiqotlarda ishtirok etishi 
belgilandi:

•	 PISA – The Programme for International Student Assessment – 15 yoshli o‘quvchilarning o‘qish, mate
matika va tabiiy yo‘nalishdagi fanlardan savodxonlik darajasini baholash;

•	 TIMSS – Trends in International Mathematics and Science Study – 4- va 8-sinf o‘quvchilarining mate
matika va tabiiy yo‘nalishdagi fanlardan o‘zlashtirish darajasini baholash;

•	 PIRLS – Progress in International Reading and Literacy Study – boshlang‘ich 4-sinf o‘quvchilarining matnni 
o‘qish va tushunish darajasini baholash;

•	 TALIS – The Teaching and Learning International Survey – rahbar va pedagog kadrlarning umumiy o‘rta 
ta’lim muassasalarida o‘qitish va ta’lim olish muhitini hamda o‘qituvchilarning ish sharoitlarini o‘rganish.

MAVZUGA OID ADABIYOTLAR SHARHI
Badiiy tafakkur inson ijodiy rivojlanishining muhim tarkibiy qismi hisoblanadi. Ayniqsa, maktabgacha yoshda 

bu jarayonni qo‘llab-quvvatlash kelajakdagi ta’lim jarayoni uchun muhim asos yaratadi. Badiiy tafakkurning 
rivojlanishi bolaning tasavvur dunyosini kengaytirish, muammolarni ijodiy hal qilish va mustaqil fikrlash qobiliya-
tini rivojlantirishga xizmat qiladi. TRIZ (IMEN) usuli muammolarni hal qilishning innovatsion yondashuvi bo‘lib, 
u ijodiy tafakkurni shakllantirish va rivojlantirishda samarali vosita sifatida xizmat qiladi. O‘zbekiston Respub-
likasida katta maktabgacha yoshdagi bolalarda badiiy tafakkurni rivojlantirishda TRIZ (ixtirochilik muammola-
rini hal qilish nazariyasi) usullaridan foydalanish masalasi tarixiy manbalarda keng yoritilmagan. TRIZ dastlab 
texnik muammolarni hal qilish uchun yaratilgan bo‘lib, uning ta’lim sohasida qo‘llanilishi keyingi yillarda rivojlan-
moqda. O‘zbekiston ta’lim tizimida ijodiy tafakkurni rivojlantirishga alohida e’tibor qaratilgan. Masalan, “Umumiy 
pedagogika” darsligida maktabgacha ta’lim pedagogikasi bolalarni intellektual, ma’naviy-axloqiy va jismoniy 
jihatdan kamolotga yetkazish masalalarini o‘rganishi qayd etilgan. Shuningdek, pedagogik faoliyatda innovat-
sion yondashuvlar, jumladan, ijodiy tafakkurni rivojlantirish usullari muhim o‘rin tutadi.

Biroq an’anaviy manbalarda TRIZ usullarining maktabgacha ta’limda qo‘llanilishi haqida maxsus ma’lu
motlar mavjud emas. Bu sohadagi tadqiqotlar va amaliyotlar asosan so‘nggi yillarda rivojlanmoqda va 
zamonaviy pedagogik izlanishlar doirasida o‘rganilmoqda. O‘zbekiston Respublikasida katta maktabgacha 
yoshdagi bolalarda badiiy tafakkurni rivojlantirishda TRIZ (ixtirochilik muammolarini hal qilish nazariyasi) usul-
laridan foydalanishga qiziqish ortib bormoqda. TRIZ dastlab texnik muammolarni hal qilish uchun yaratilgan 
bo‘lsa-da, uning ijodiy fikrlashni rivojlantirishga qaratilgan tamoyillari maktabgacha ta’limda ham muvaffaqiyatli 
qo‘llanilmoqda.

Masalan, Termiz davlat pedagogika instituti o‘qituvchisi Usmonova Saodat Erkinovna tomonidan chop 
etilgan maqolada TRIZ texnologiyasining maktabgacha yoshdagi bolalarning intellektual qobiliyatlarini rivojlan-
tirishdagi roli haqida so‘z yuritiladi. Maqolada TRIZ usullaridan foydalanish bolalarning tasavvurini, fantaziyasini 
va ijodini rivojlantirishga xizmat qilishi ta’kidlanadi. Shuningdek, TRIZ vositalari maktabgacha ta’limning barcha 
yo‘nalishlarida va faoliyat turlarida qo‘llanilishi mumkinligi qayd etilgan. Ushbu darslikda maktabgacha ta’lim 
tashkilotlarida metodik ishlarni tashkil etishning nazariy va amaliy jihatlari yoritilgan. Maftuna G‘aniyevaning 
“Boshlang‘ich sinf darslarida TRIZ (ixtirochi masalalarni hal qilish nazariyasi) dasturini qo‘llashning samarali 
usullari” (2021) nomli maqolasida TRIZ texnologiyalarining boshlang‘ich sinf o‘quvchilarining mantiqiy tafak-

kurini rivojlantirishdagi ahamiyati ta’kidlangan. Muallif TRIZ usullarini qo‘llash orqali o‘quvchilarning ijodiy va 
mantiqiy fikrlash qobiliyatlarini oshirish mumkinligini qayd etadi. Shuningdek, maqolada TRIZ metodikasining 
boshlang‘ich sinf darslarida qo‘llanilishi o‘quvchilarning ijodiy salohiyatini oshirishga, kelajakda ularni ixtirochi 
shaxs sifatida shakllantirishga xizmat qilishi ta’kidlangan. Muallif, shuningdek, TRIZ texnologiyalarini qo‘llash 
orqali o‘quvchilarning ijodiy tasavvuri, dialektik fikrlashi va kognitiv faoliyatini rivojlantirish mumkinligini ta’kid-
laydi. Umuman olganda, maqolada TRIZ texnologiyalarining boshlang‘ich sinf o‘quvchilarining mantiqiy va ijodiy 
tafakkurini rivojlantirishdagi ahamiyati yoritilgan. Shuningdek, Mavlyanova va Raxmankulovaning “Boshlang‘ich 
ta’lim pedagogikasi, innovatsiya va integratsiya” asarida ham innovatsion pedagogik yondashuvlar, jumladan, 
ijodiy tafakkurni rivojlantirish usullari haqida ma’lumotlar berilgan. Ushbu asarda boshlang‘ich ta’limda innovat-
sion texnologiyalarni qo‘llash orqali o‘quvchilarning ijodiy salohiyatini oshirish masalalari yoritilgan. Umuman 
olganda, mazkur adabiyotlarda TRIZ va badiiy tafakkur haqida to‘g‘ridan-to‘g‘ri ma’lumotlar keltirilmagan 
bo‘lsa-da, ijodiy tafakkurni rivojlantirish va ta’limda innovatsion yondashuvlarni qo‘llashning ahamiyati keng 
yoritilgan.

Ernazarova G. O., Yakubova M. Y. va Oblaqulov Sh. D. tomonidan yozilgan “Kreativ pedagogika asoslari” 
(2022) o‘quv qo‘llanmasida TRIZ (Ixtirochilik masalalarini yechish nazariyasi) texnologiyalarining ta’lim jara
yonida qo‘llanilishi va uning ijodiy tafakkurni rivojlantirishdagi ahamiyati haqida ma’lumotlar keltirilgan. Mualliflar 
TRIZ texnologiyalarining o‘quvchilarda kreativ fikrlash qobiliyatlarini shakllantirishdagi rolini ta’kidlab, ushbu 
yondashuvning ta’lim jarayonidagi samaradorligini yoritganlar.

TADQIQOT METODOLOGIYASI
Ushbu maqola PIRLS baholash tizimini qo‘llash vositasida mustaqil o‘qishga o‘rgatishda IMEN texnologi-

yalaridan foydalanishning tajriba va amaliyotlarini o‘rganadi hamda ularni samarali amalga oshirish uchun 
asosiy fikrlarni belgilaydi.

TAHLIL VA NATIJALAR
Tadqiqot eksperimental yondashuv asosida olib borildi. Unda 7 yoshdagi bolalarning badiiy tafakkur dara-

jasi diagnostikasi, TRIZ (IMEN) usullariga asoslangan mashg‘ulotlar tizimi va uning samaradorligini baholash 
bosqichlari o‘tkazildi. Tadqiqotning asosiy metodlari quyidagilardan iborat:

•	 Pedagogik tajriba – Eksperimental va nazorat guruhlari bilan ish olib borildi. Eksperimental guruh TRIZ 
metodlari asosida o‘qitildi, nazorat guruhi esa an’anaviy metodlar asosida ta’lim oldi.

•	 Kuzatuv va test sinovlari – Bolalarning badiiy tafakkurini baholash maqsadida maxsus testlar ishlab 
chiqildi va natijalar tahlil qilindi.

•	 Statistik tahlil – Olingan natijalar matematik va statistik metodlar yordamida qayta ishlanib, taqqoslov 
natijalari chiqarildi.

•	 Intervyu va so‘rovnomalar – O‘qituvchilar va ota-onalardan bolaning ijodiy tafakkuridagi o‘zgarishlar 
bo‘yicha fikr-mulohazalar olindi.

Tadqiqot natijalari TRIZ (IMEN) usullariga asoslangan mashg‘ulotlar bolalarning badiiy tafakkur darajasini 
sezilarli darajada oshirganini ko‘rsatdi. Eksperimental guruhdagi bolalar ijodiy tafakkur, muammoli vaziyatlarni 
hal qilish va badiiy idrok qilish bo‘yicha yuqori natijalarga erishganliklari aniqlandi.

1-jadval: Eksperimental va nazorat guruhlari natijalari

Ko‘rsatkichlar Eksperimental guruh Nazorat guruhi

Badiiy tafakkur darajasi 85 % 60 %

Ijodiy yondashuv ko‘rsatkichi 78 % 55 %

Muammolarni hal qilish ko‘nikmasi 82 % 58 %

Tasviriy san’atga bo‘lgan qiziqish 88 % 62 %

Eksperimental guruhda TRIZ usullari bilan shug‘ullangan bolalar muammolarni hal qilishda yangicha 
yondashuvlarni qo‘llashga moyilligi va tasviriy san’at orqali o‘z fikrlarini ifodalash darajasi yuqori ekanligi ku
zatildi.

Tadqiqot natijalari TRIZ (IMEN) usullarining katta maktabgacha yoshdagi bolalarda badiiy tafakkurni rivoj
lantirishga ijobiy ta’sir ko‘rsatishini tasdiqlaydi. Ushbu yondashuv quyidagi afzalliklarga ega:

•	 Mustaqil fikrlashni rivojlantirish – TRIZ mashg‘ulotlari bolalarda nostandart tafakkur va kreativ 
yondashuvni shakllantiradi.

•	 Muammolarni hal qilish qobiliyatini oshirish – bolalar muammolarga ijodiy yondashishni o‘rganadilar.

•	 San’at va tasviriy tafakkurni rivojlantirish – TRIZ asosidagi mashg‘ulotlar bolalarning san’atga bo‘lgan 
qiziqishini oshirishga xizmat qiladi.

•	 Logik tafakkurni shakllantirish – TRIZ metodikasi orqali bolalar analitik fikrlash va muammo tahlil qilishni 
o‘zlashtiradilar.

Shuningdek, TRIZ metodikasi bolalarning notiq fikrlash, tasviriy idrok va yangi g‘oyalarni ilgari surish qobili-
yatlarini ham rivojlantirishi aniqlangan.

XULOSA
Tadqiqot davomida TRIZ (IMEN) usullaridan foydalangan holda ishlab chiqilgan pedagogik metodlar 

bolalarning badiiy tafakkurini rivojlantirishga samarali ta’sir ko‘rsatishi aniqlandi. TRIZ metodologiyasi maktab
gacha ta’lim tizimida innovatsion yondashuv sifatida qo‘llanilishi mumkinligi va uning ta’lim samaradorligini 
oshirishga xizmat qilishi ta’kidlandi. Kelajakda ushbu metodologiyani amaliyotda yanada kengroq tatbiq qilish, 
uning uzoq muddatli natijalarini tahlil qilish hamda maktabgacha ta’lim tashkilotlari uchun maxsus TRIZ dastur-
larini ishlab chiqish muhim yo‘nalishlardan biri sifatida ko‘rib chiqiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

